
Ki-mowaaw chiiñ en pom?
Wii. Ni-mowaaw en pom.
Noo. Ni-mowaaw en tomat.
Noo. Ni-mowaaw la galet.
Noo. Ni-mowaaw aeñ biskwii.

Ki-miichin chiiñ la soop?
Wii. Ni-miichin la soop.
Noo. Ni-miichin en salaad. 
Noo. Ni-miichin li framaezh.
Noo. Ni-miichin aeñ kaandii.

Li Maañzhii

la pom

la salaad

la tomat

la soop

la galet

li framaezh li kaandii

li biskwii

Li kaafii oo baeñ li tii ki-noohtee-minihkwaan?
Ni-wii-minihkwaan li tii.

Keekwai ee-miyeeyihtaman avik tooñ tii?
Ni-miyeeyihten li tii avik dilet pi li myel.

Ni-wii-oshihtaan li tii. 
Minihkweetaak li tii!

Li Tii pi li Kaafii

la krem li seuk

dilet diloo

li myel li zheu

li tii li kaafii

la banaan

Ki-noohteehkataan chiiñ?
Wii. Noohteehkataan.
Namooya noohteehkataan.

Ki-daweeyihten chiiñ li porij?
Wii. Li porij daweeyihten.
Noo. Li siryel daweeyihten.
Aeñ zaef daweeyihten.

Ki-daweeyimaaw chiiñ la galet?
Wii. La galet daweeyimaaw.
Noo. En banaan daweeyimaaw.

Keekwai Ee-Daweeyihtaman?

li siryel

li zaef

li porij

li yogurt

la galet

li toos

li muffin

Miitshotaak!
* noohteehkataan/ni-noohteehkataan

*

Keekwai Ee-Kii-Miitshoyen?

Keekwai ee-kii-miitshoyen por li dizhenii?
Gii-miichin aeñ zaef pi li laar bokanii.

Kii-mowaaw chiiñ li toos?
Noo. Gii-mowaaw aeñ muffin.

Li siryel kii-miichin chiiñ a mataeñ? 
Gii-miichin li yogurt a mataeñ.

li porij

la krep 

li siryel li zaef

li yogurt li laar bokanii

li muffin

li toos

Kii-mowaaw chiiñ li pwesooñ por li jinii?

Kii-mowaaw chiiñ la pol por li soopii?

lii morsoo di pol

Kii-Miichin Ooma?

Kii-miichin chiiñ li laar bokanii por li dizhenii?

li laar bokanii

en zhaamb di pol

en griyad di
laar bokanii

la pol

li pwesooñ

en zel di pol

aeñ morsoo di
pwesooñ

Wii. Gii-miichin trwaa lii griyad di laar bokanii pi deu lii zaef.

Wii. Gii-miichin aeñ morsoo di pwesooñ pi li rii.

Wii. Gii-miichin lii zhaamb di pol pi gii-mowaawak lii pataak
daañ la gres.

Namakeekwee li shakwalaa! Ki-daweeyihten en traañsh di paeñ?

Wii. Ni-daweeyimaaw      li paeñ!

Ili parii. Nah!

Marsii. Kiyaapich nawat miyin!

Keekwai ee-noohtee-miichiyen? Ki-daweeyihten chiiñ lii morsoo
di framaezh oo baeñ lii morsoo di karot?

Ni-daweeyihten    aeñ morsoo di shakwalaa cheekwat!

lii morsoo la
vyaañd shesh

Apishiish Miitshotaak!

en traañsh
di pom

lii morsoo
di framaezh 

en traañsh
di paeñ

lii morsoo
di fai

lii morsoo
di karot

aeñ morsoo
di shakwalaa

lii traañsh
di pom shesh

*

** daweeyihten/ni-daweeyihten, *** daweeyimaaw/ni-daweeyimaaw
* en traañsh di paeñ/en griyad di paeñ

**

***

li shakwalaa la fai la vyaañdla pom li paeñ la karot li framaezh

li braaklii

Lii Zhardinaazh

li bladaeñ li pwaa

li pimaañ roozh la shoofleur

la kokoom li zayooñ

la fai di salaad

Kel sort di zhardinaazh ee-miyeeyihtaman?

Ni-miyeeyihten lii pimaañ roozh. Ni-miyeeyimaawak lii kokoom. 
Mitoni ni-miyeeyihten li braaklii! Mitoni ni-miyeeyimaaw li bladaeñ!

Kel sort di zhardinaazh ee-pakwaataman?

Bakwaaten lii fai di salaad. Bakwaataawak lii pwaa. 
Mitoni bakwaaten la shoofleur! Mitoni bakwaataawak lii zayooñ!

Noo ni-miyeeyihten chi-mowakik lii zayooñ. Noo ni-wiihkishpwaawak.

Ni-miyeeyihten chi-miichiyaan lii pimaañ roozh. Ni-wiihkishten.

